
Samráðsgátt 

 

Reykjavík, 17. desember 2025 

 

Efni: Umsögn um mál nr. 240/2025 – Verðbréfamiðstöðvar T+1 

Nasdaq verðbréfamiðstöð (Nasdaq) þakkar fyrir tækifærið til að koma á framfæri athugasemdum við 

áform um innleiðingu á reglugerð Evrópuþingsins og ráðsins (ESB) 2025/2075 um breytingu á reglugerð 

(ESB) nr. 909/2014 að því er varðar styttingu uppgjörstíma. 

Nasdaq tekur vel í fyrirhugaða breytingu og styður áform um innleiðingu reglugerðar (ESB) 2025/2075 um 

styttingu uppgjörstíma í T+1, samhliða innleiðingu reglugerðar (ESB) 2023/2845 (CSDR Refit). Við teljum 

æskilegt að gildistaka haldist í hendur við framkvæmd í aðildarríkjum ESB, enda er samræmdur 

uppgjörstími þvert á Evrópska efnahagssvæðið lykilatriði fyrir skilvirkni og jafnræði á fjármálamörkuðum. 

Ávinningur T+1 fyrir íslenskan markað: 

• Aukin skilvirkni: Styttri uppgjörstími dregur úr flækjustigi í viðskiptum og hraðar frágangi, sem 

stuðlar að betri nýtingu fjármagns. 

• Minni mótaðilaáhætta: Með því að stytta uppgjörstímann minnkar áhætta sem fylgir óuppgerðum 

viðskiptum, sem eykur öryggi í kerfinu. 

• Samræmi við alþjóðlega markaði: Að fylgja ESB-tímalínu tryggir að íslenskur markaður verði 

samkeppnishæfur og aðlagaður alþjóðlegum reglum, sem er mikilvægt fyrir erlenda fjárfesta. 

• Bætt lausafjárstýring: Fyrirtæki og fjárfestar geta nýtt fjármagn hraðar, sem styrkir heildarvirkni 

markaðarins. 

 

Við bendum á að breytingin felur í sér umfangsmiklar kröfur um sjálfvirkni kerfa og verkferla sem hefur 

áhrif á alla þætti verðbréfaviðskipta. Innleiðing krefst því samhæfingar milli aðila fjármálamarkaðar og 

stjórnvalda. Mikilvægt er að tryggja nægan undirbúning og skýra tímalínu, þannig að innleiðing verði 

raunhæf og í takt við evrópska markaði. 

Nasdaq verðbréfamiðstöð er viljug til frekara samtals um málið sé þess óskað. 

 

Virðingarfyllst,  

 

Árnína Steinunn Kristjánsdóttir,  

Yfirlögfræðingur Nasdaq á Íslandi  


